
Adroddiad Mainc yr Esgobion

Ers yr adroddiad a wnaed i’r Corff Llywodraethol ym mis Medi, mae’r Fainc wedi
cyfarfod chwe gwaith — ar gyfer cyfarfodydd undydd ym misoedd Medi, Rhagfyr a
Chwefror a chyfarfodydd preswyl tridiau o hyd ym misoedd Hydref, lonawr a Mawrth.
Cyfarfu’r Fainc hefyd ddechrau mis Ebrill, ond am sesiwn hyfforddiant yn hytrach na
chyfarfod.

Mae’r adroddiad hwn yn rhoi trosolwg o’r materion a drafodwyd gan y Fainc yn ystod
y cyfarfodydd hynny.

Mae holl gyfarfodydd y Fainc wedi’'u gwreiddio mewn gweddi ac addoliad rheolaidd.
Caiff un diwrnod o’r cyfarfodydd preswyl tridiau chwarterol ei neilltuo i encil preifat
sy’n cynnwys gweddi, myfyrio, trafodaeth ddiwinyddol a dathlu’'r Cymun Bendigaid.

Diweddariadau portffolio

Yng nghyfarfodydd preswyl tridiau y Fainc, dechreuwyd ar drefn lle bydd un o’r
esgobion, yn eu tro, yn arwain trosolwg o’r gwaith cyfredol yn eu portffolios
perthnasol er mwyn sicrhau bod y Fainc yn gwybod pa waith sydd ar y gweill. Hyd yn
hyn, mae’r Esgob Dorrien wedi briffio’r Fainc ar waith yn y portffolio Cymraeg, mae’r
Esgob Mary wedi gwneud cyflwyniad ar waith y portffolio addysg ac mae’r Esgob
Cherry wedi bod yn siarad am waith y portffolio gweinidogaeth.

Mae’r esgobion yn bwriadu dechrau arfer tebyg yng nghyfarfodydd y Corff
Llywodraethol gyda chyflwyniad sy’'n bwrw golwg ar un o’r portffolios yn cael ei
wneud ym mhob cyfarfod. | ddechrau’r broses hon, bydd yr Esgob Cherry yn arwain
cyflwyniad ar y portffolio gweinidogaeth.

Perthnasoedd o’r un rhyw

Cyflwynwyd defod o fendith i bobl o’r un rhyw sydd wedi arfer eu hawl gyfreithiol i
briodi neu ymrwymo i bartneriaeth sifil gan y Corff Llywodraethol ym mis Medi 2021
am gyfnod arbrofol o bum mlynedd. Felly, disgwylir i'r cyfnod hwnnw ddod i ben ym
mis Medi 2026. Yn eu cyfarfod ym mis Hydref, treuliodd y Fainc amser yn ystyried
sut y gallai’r Eglwys yng Nghymru fwrw ymlaen ar 6l i’r ddefod arbrofol bresennol
ddod i ben.

Mae amrywiaeth o opsiynau yn bodoli, gan gynnwys caniatau i'r ddefod gyfredol
ddod i ben; caniatau estyniad i’r ddefod arbrofol bresennol am gyfnod pellach;
cyflwyno Bil i wneud y ddefod bresennol yn barhaol; neu gyflwyno Bil i gyflwyno
priodas gyfartal.

Er mwyn llywio’r ffordd ymlaen, mae’r esgobion wedi cychwyn ymarfer gwrando er
mwyn dirnad barn yr Eglwys ehangach yng Nghymru. Mae sesiynau’n cael eu cynnal
ym mhob esgobaeth lle bydd pobl yn cael y cyfle i gyflwyno eu barn, gyda’r pwyslais
mawr ar wrando. Gan ddefnyddio’r dull hwn, mae’r esgobion yn gobeithio cael



argraff o farn bresennol yr Eglwys yng Nghymru a byddant yn adolygu ffrwyth y llafur
hwn pan ddaw’r ymarfer i ben, gan ei ddefnyddio i lywio gwaith yn y dyfodol.

Er mwyn cefnogi’r gwaith dirnadaeth hwn, mae’r Cyfarwyddwr Ffydd, Trefn ac Undod
wedi llunio canllaw llenyddiaeth i'r gwahanol gyhoeddiadau sydd ar gael ar hyn o
bryd ac sy’n nodi ystod o safbwyntiau ar bwnc perthnasoedd o’r un rhyw. Mae’r
cyhoeddiadau’n cynnwys adroddiadau a baratowyd gan Eglwysi, gan gynnwys yr
Eglwys yng Nghymru, yn ogystal a llyfrau a phapurau.

Mae’r Archesgob wedi paratoi fideo rhagarweiniol ar gyfer yr ymgynghoriadau, a
fydd yn cael ei ddangos yng nghyfarfod y Corff Llywodraethol.

Datblygiad yn y Weinidogaeth

Mae’r Fainc wedi cwrdd &’r Cyfarwyddwr Datblygiad yn y Weinidogaeth ar sawl
achlysur i drafod gwahanol elfennau o’r gwaith, gyda rhai uchafbwyntiau wedi’'u nodi
isod.

Adolygiad o Ddatblygiad yn y Weinidogaeth (ADdW)

Ym mis Medi bu Cyfarwyddwr Datblygiad yn y Weinidogaeth a Phennaeth Padarn
Sant ynghyd &’r Fainc yn trafod cynigion ar gyfer sefydlu cynlluniau ADdW ar gyfer
esgobion a gweinidogion lleyg trwyddedig.

e Ar gyfer esgobion

Byddai'r cynllun ADdW ar gyfer esgobion yn debyg iawn i'r cynllun ADdW ar gyfer
clerigion ond gyda nifer o gwestiynau penodol yn ymwneud & gweinidogaeth esgob a
byddai hefyd yn cynnwys elfen o adolygiad 360. Byddai gan y myfyrdodau a gynigir
fel rhan o adolygiad 360 yr ADdW ffocws datblygiadol a gallent gynnwys cyfeiriad at
sgiliau gweinidogol penodol a nodwyd ar gyfer sylwadau penodol.

Mae rhestrau o adolygwyr posibl wedi’'u paratoi ac yn cynnwys esgobion wedi
ymddeol ac uwch leygion. Yr esgob sy’n ymgymryd &’r adolygiad sy’n dewis yr
adolygwr. Dylai’r adolygwr ddod o’r tu allan i'w esgobaeth, ac mae’r ffurflen ADdW
yn gofyn am esboniad o’r dewis o adolygwr.

Roedd sicrhau bod esgobion yn cael eu cefnogi drwy adolygiad gweinidogol parhaus
yn argymhelliad arwyddocaol yn Adolygiad Trefynwy.

e Ar gyfer gweinidogion lleyg trwyddedig
Cymeradwywyd cynllun ADdW ar gyfer gweinidogion lleyg trwyddedig ac mae
canllawiau a hyfforddiant ar gyfer yr adolygwyr wedi’u trefnu er mwyn sicrhau eu bod

yn eu lle pan fydd y cynllun yn dechrau yn ystod 2025. Bydd esgobaethau yn lansio’r
cynllun ar adeg sy’n briodol i'w cyd-destun nhw eu hunain.

Proses Ddirnad y Dalaith


https://churchinwales.contentfiles.net/media/documents/Resources_for_Theological_Reflection_on_Same_Sex_Relationships_250203.01.pdf

Ym mis Rhagfyr cymeradwyodd y Fainc fformat ail gam Proses Ddirnad y dalaith, ar
Ol i'r cam cyntaf gael ei gyflwyno yn 2024. Mae’r broses ddirnad bellach wedri’i
hailwampio’n llawn a bydd y Corff LIlywodraethol yn cael rhagor o wybodaeth am hyn
yn y diweddariad y bydd yn ei dderbyn ar y portffolio gweinidogaeth mewn mannau
eraill ar yr agenda ar gyfer y cyfarfod hwn.

Yn dilyn hynny, ym mis Chwefror, cymeradwyodd y Fainc gynnwys tudalennau gwe
newydd sy’n ymwneud & dirnadaeth, sydd bellach yn fyw ac yn cynnwys dolenni i
dudalennau gwe esgobaethol cysylltiedig.

Safonau mewn gweinidogaeth drwyddedig

Ym mis Medi cytunodd y Fainc ar gylch gorchwyl ar gyfer gweithgor bach sy’n
ystyried safonau mewn gweinidogaeth drwyddedig, gwaith sy’n ymwneud ag adolygu
prosesau disgyblu. Mae’r gwaith hwn wedi’i gwblhau ac, ym mis Chwefror, trafododd
y Fainc god ymddygiad drafft a fydd yn cael ei drafod ymhellach gan y Pwyllgor
Sefydlog yn ei gyfarfod ym mis Mai.

Ffydd, Trefn ac Undod

Ym mis Rhagfyr, cyfarfu Mainc yr Esgobion &'r Cyfarwyddwr Ffydd, Trefn ac Undod i
drafod materion amrywiol o fewn y portffolio gwaith hwn. Nodir rhai o uchafbwyntiau’r
cyfarfod isod.

Cerdded mewn Didwylledd: Myfyriaeth ar Ddefnyddio a
Chamddefnyddio Awdurdod Ysbrydol gan Gomisiwn Athrawiaethol

Sefydlog yr Eglwys yng Nghymru

Yn ystod 2024, bu’'r Comisiwn Athrawiaethol Sefydlog yn gweithio ar fireinio ei
adroddiad i archwilio’r defnydd a’r camddefnydd o awdurdod ysbrydol. Mae’r
adroddiad yn cynnwys sawl maes lle mae angen gweithredu, gan gynnwys
hyfforddiant gweinidogol a datblygiad proffesiynol, diwylliant a strwythur, polisiau a
gweithdrefnau. Mae’r Fainc wedi ffurfio grivp gweithredu bychan, dan gadeiryddiaeth
yr Archesgob, i ystyried y pwyntiau hynny yn benodol ac i gynghori ar sut i'w
gweithredu yn y ffordd fwyaf effeithiol. Mae adnoddau hyfforddi yn cael eu datblygu
i'w defnyddio fel rhan o hyfforddiant gweinidogol cychwynnol, hyfforddiant
gweinidogion newydd a datblygiad parhaus clerigion. Mae testun yr adroddiad wedi’i
gwblhau yn y ddwy iaith ac mae’r grwp gweithredu yn trafod amserlen ar gyfer
cyhoeddi.

Charta Oecumenica

Mae’r Charta Oecumenica yn ddogfen ar y cyd rhwng Cynhadledd Eglwysi Ewrop
(CEC) a Chyngor Cynadleddau Esgobion Ewrop (CCEE — Consilium Conferentiarum
Episcoporum Europae) yr Eglwys Gatholig. Llofnodwyd y Charta gan lywyddion y
ddau sefydliad yn 2001 gyda’r bwriad o geisio cynnal a datblygu cymrodoriaeth
ymhlith Eglwysi. Nododd ddechrau’r unfed ganrif ar hugain trwy alw ar Eglwysi



Ewrop i annog deialog, undod a gweithredu ac yn arbennig i'w cyfrifoldeb cyffredin
wrth wynebu materion heddwch a chyfiawnder yn Ewrop.

Cynigiwyd gwelliannau i'r Charta Oecumenica a gwahoddwyd sylwadau gan aelod-
Eglwysi CEC a’r CCEE. Trafododd y Cyfarwyddwr Ffydd, Trefn ac Undod ymateb
drafft manwl a chynhwysfawr gyda’r Fainc, a chafwyd cymeradwyaeth y Fainc i'w
gyflwyno i CEC ar ran yr Eglwys yng Nghymru.

Defod Conffyrmasiwn 2017

Bu'r Cyfarwyddwr Ffydd, Trefn ac Undod yn gweithio gyda’r Fainc yn y cyfarfod ym
mis Rhagfyr i sefydlu testun penodol ar gyfer y ddefod Conffyrmasiwn. Cyflwynwyd y
Bil angenrheidiol i'r Pwyllgor Sefydlog yn ei gyfarfod ym mis Chwefror a chyflwynwyd
y Bil, y memorandwm esboniadol a’r litwrgi arfaethedig ei hun gerbron y Corff
Llywodraethol er mwyn cynnig unrhyw welliannau. Daeth yr amserlen i gynnig
gwelliannau i ben ar 14 Ebrill a bydd y pwyllgor dethol, dan gadeiryddiaeth
Archddiacon Margam, yn cyfarfod i ystyried gwelliannau cyn i’'r Corff Llywodraethol
drafod y Bil yn ei gyfarfod ym mis Medi.

Eglwysi Mystwyr

Yn ystod 2024, ystyriodd y Fainc gyflwyno dynodiad ‘mystwyr’ i gydnabod
cenhadaeth a gweinidogaeth benodol eglwysi mawr sydd yn gwasanaethu
canolfannau trefol nad oes ganddynt eglwys gadeiriol. Trafodwyd a chytunwyd ar set
o brotocolau ar gyfer dynodi mystwyr gan y Fainc, a chytunwyd ar y term Cymraeg
yn dilyn cyngor gan arbenigwyr ar yr iaith.

Ym mis Chwefror eleni, urddwyd mystwyr cyntaf yr Eglwys yng Nghymru — Eglwys y
Santes Fair yng nghanol dinas Abertawe — gan Esgob Abertawe ac Aberhonddu.

Esgobion cynorthwyol er anrhydedd

Ym mis Chwefror, cytunodd y Fainc ar gyfres o brotocolau ar gyfer comisiynu
esgobion cynorthwyol er anrhydedd mewn esgobaethau. Esgob cynorthwyol er
anrhydedd yw rhywun mewn urddau esgob sydd a chaniatad i ymgymryd a
gweithredoedd esgobol achlysurol mewn esgobaeth er mwyn cynorthwyo neu
gefnogi’r esgob esgobaethol, yn 6l yr angen. Mae esgobion cynorthwyol er
anrhydedd fel arfer (ond nid bob amser) yn esgobion wedi ymddeol, naill ai o’r
Eglwys yng Nghymru neu dalaith arall, ac yn byw mewn esgobaeth.

Mae’r protocolau yn sicrhau dull taleithiol gyson o gomisiynu, gan ei gwneud yn
ofynnol i’r Fainc gadarnhau unrhyw un sy’n cael ei benodi am y tro cyntaf. Byddai'r
comisiynau ar sail tair blynedd (gydag ail-benodi yn digwydd yn 6l disgresiwn yr
esgob esgobaethol), yn amodol ar y sawl sy’n cael ei benodi yn bodloni’r holl
amodau arferol ynghlwm wrth weinidogaeth gyhoeddus yn yr Eglwys yng Nghymru,
gan gynnwys gwiriadau DBS a chwblhau hyfforddiant diogelu priodol.

Materion eraill



e Ym mis lonawr, ymgymerodd y Fainc &’r canlynol:

o Adolygu a chymeradwyo cylch gorchwyl ar gyfer y Rhwydwaith Arloesi
ac Efengylu a’r Pwyllgor laith Gymraeg a Dwyieithrwydd a ailenwyd yn
ddiweddar; a

o Cymeradwyo diwygiadau i gylch gorchwyl Panel Ansawdd a Safonau
Padarn Sant a gwneud penodiad i swydd wag yn aelodaeth y Panel.

e Yny cyfarfodydd ym misoedd Rhagfyr ac lonawr, bu’r Fainc yn adolygu a
thrafod y camau nesaf yn dilyn digwyddiad y Gymuned Ddysgu Esgobaethol.
Mae’r Corff LIywodraethol yn cael ei friffio ar hyn mewn rhan arall o agenda’r
cyfarfod hwn.

e Ym mis lonawr, cyfarfu'r Fainc &’r ysgrifenyddion esgobaethol i drafod yn
fanwl ganlyniadau’r arolwg o’r ardaloedd gweinidogaeth a gynhaliwyd yn
ystod yr hydref. Bydd yr arolwg a’i ganlyniadau yn destun cyflwyniad i’r Corff
Llywodraethol mewn rhan arall o agenda’r cyfarfod hwn.

e Mae’r Fainc wedi cael ei briffio ar waith Grwp Dyrannu Cronfa Twf yr Eglwys
a’r gwaith tuag at gyflwyno ceisiadau i'r Grwp Dyrannu. Ym mis Medi, cyfarfu’r
Fainc a thim prosiect Eglwys y Santes Fair, Abertawe parthed y prosiect haen
2 yno; ac ym mis Mawrth cyfarfu'r Fainc & thimau prosiect o Lanelwy a
Threfynwy sy’n paratoi cyflwyniadau haen 2 i'r Grwp Dyrannu ym mis Mai.

¢ Ym mis Chwefror, cyfarfu’r Fainc &’r Cyfarwyddwr Addysg taleithiol ymadawol,
Liz Thomas, a oedd yn ymddeol ddiwedd mis Chwefror. Diolchwyd i Liz am ei
chyfraniad sylweddol i waith addysg yr Eglwys yng Nghymru yn ystod ei
chyfnod o wyth mlynedd yn y swydd. Mae gwaith i recriwtio olynydd yn mynd
rhagddo.

Disgwylir i’r Fainc gyfarfod nesaf ym mis Mai yng Nghaerdydd ar gyfer cyfarfod

busnes diwrnod o hyd.

Mainc yr Esgobion
Ebrill 2025



